
1. Pravovremena realizacija zadataka, rokova i obaveza iz 

Revidirane strategije za rad na predmetima ratnih zločina kao 

uslov uspjeha   
 

Strategija za rad na predmetima ratnih zločina je ključan dokument koji treba da predvidi sistemski 

pristup rješavanju predmeta ratnih zločina, što podrazumijeva osiguravanje efikasnosti pravosuđa, 

regionalne saradnje, zaštite i podrške žrtavama i svjedocima, te djelotvornih mehanizama nadzora. 

Obzirom da ciljevi predviđeni Državnom strategijom za rad na predmetima ratnih zločina iz 2008. 

godine nisu ostvareni u zacrtanim rokovima, te obzirom na broj predmeta ratnih zločina u radu u 

tužilaštvima u BiH, javila se potreba za izmjenama i dopunama Strategije (tzv. Revidiranom 

strategijom.) 

Predložena Revidirana strategija iz 2018. godine je bila fokusirana na  izmjene i dopune Državne  

strategije iz 2008. godine sa ciljem “ uspostavljanja efikasnijeg mehanizma  raspodjele predmeta, 

koji bi omogućio ustupanje većeg broja manje složenih  predmeta pravosuđu entiteta i Brčko 

distrikta BiH”.  Udruženje žrtava i svjedoka genocida (UŽSG) je smatralo da prijedlog Revidirane 

strategije ne otklanja uzroke zastoja u progonu ratnih zločinaca i s tim u vezi predložilo niz 

mogućih rješenja ili poboljšanja, što je na kraju rezultiralo usvajanjem Revidirane strategije sa 

Aneksom B1 , 24. septembra 2020. godine. 

Ključni prijedlog žrtava da se u Revidiranu strategiju uključi kao prioritet A lista Pravila puta 

Rimskog sporazuma2 je konačno prihvaćen i uvršten. Takođe, uspostavljen je djelotvorniji nadzor 

i praćenje procesa realizacije Revidirane strategije, te naglašena važnost regionalne saradnje i 

zaštite i podrške žrtavama, na čemu su udruženja žrtva kontinuirano insistirala.                               

Jedan od zahtjeva udruženja koji nije prihvaćen je da se rad Tužilastva BiH organizira na 

principima rada tužilaštva MKSJ/MRMKS-a, odnosno na teritorijalno-funkcionalnom principu, 

što je dio prijedloga iz izvještaja glavnog tužioca Međunarodnog rezidualnog mehanizma za 

krivične sudove (MRMKS) upućenog Vijeću sigurnosti UN-a.  

 

Iako Aneksom B nisu riješena sva ključna pitanja važna sa stanovišta žrtava, a šteta je učinjena i 

prethodnom neefikasnom Strategijom, ipak UŽSG i dalje smatra da usvojena Revidirana strategija 

u ovom obliku može u određenom stepenu osigurati efikasnost progona ratnih zločinaca, ali samo 

ukoliko se budu poštovali usvojeni rokovi, zadaci i obaveze koje proističu iz Revidirane strategije. 

Na prvom mjestu to je rad na predmetima A liste Pravila Puta i rješavanje pitanja regionalne 

saradnje koja, prema izvještajima glavnog tužioca MRMKS-a, Serge Brammertza 3 duži  niz 

godina ne postoji. Srbija i Hrvatska  sabotiraju potpisane sporazume, zaustavljaju progon i 

pružaju zaštitu ratnim zločincima. Posebno zloupotrebljavaju institut tzv.univerzalne nadležnosti 

i zabranu izručenja vlastitih državljana. U posljednjih osam izvještaja (od 2016. godine) Vijeću 

                                                           
1 http://www.mpr.gov.ba/dokumenti/projekti/default.aspx?id=10813&langTag=bs-BA  
2 Pravila puta Rimskog sporazuma /ROR/ su međunarodni ugovor, a obaveze iz ovog ugovora su 2004 /2005. godine 
od strane MKSJ-a prenešene na Tužilaštvo BiH. Obaveza MKSJ/Tužilaštva MKSJ je bila da od 1996. godine pregleda i 
dostavlja mišljenja “stranama u sukobu“ u odnosu na dostavljene dokaze protiv pojedinaca o tome da li su počinili 
teška kršenja međunarodnog humanitarnog prava. Pozitivno mišljenje (oznaka “A” – da postoji dovoljno dokaza po 
međunarodnim standardima za osnovanu sumnju da je osoba počinila teška kršenja međunarodnog humanitarnog 
prava) dato je za krivično gonjenje 848 osoba. Trenutno se u Tužilaštvu BiH, prema njihovim podacima, nalazi 190 
lica sa A liste „ u radu“, s tim da nije jasno šta se podrazumijeva pod ovim terminom. Tužilaštvo BiH je prema 
usvojenoj Revidiranoj strategiji, dobilo rok od 90 dana da ustroj evidencije i utvrdi  status svih predmeta/lica sa A 
liste na nivou BiH. 
3 https://www.icty.org/en/documents/completion-strategy-and-mict , https://www.irmct.org/en/basic-
documents/reports  

http://www.mpr.gov.ba/dokumenti/projekti/default.aspx?id=10813&langTag=bs-BA
https://www.icty.org/en/documents/completion-strategy-and-mict
https://www.irmct.org/en/basic-documents/reports
https://www.irmct.org/en/basic-documents/reports

sigurnosti UN-a.4, glavni tužilac MRMKS-a, Serge Brammertz ističe da A lista mora biti prioritet 

u radu tužilaštva BiH, dok u svom zadnjem izvještaju naglašava nesaradnju Hrvatske i Srbije, 

navodeći da  princip neizručenja vlastitih državljana Srbija i Hrvatska isključivo koriste kada su 

u pitanju ratni zločini, ne i druga krivična djela. 

 

 

Kako bi bilo moguće pratiti rad tužilaštava u BiH i poštivanje obaveza koje proizlaze iz Revidirane 

strategije, javila se potreba prikupljanja i analize podataka o dosadašnjem radu tužilaštava na 

predmetima ratnih zločina, uključujući i predmete A liste Pravila puta. 

 

Sa ciljem da utvrdi trenutno stanje i status predmeta ratnih zločina, UŽSG je izvršilo niz analiza, 

počevši od analize predmeta A liste; uporedne analize Strategije iz 2008. godine i prijedloga 

Strategije iz 2018. godine, do analize  podataka tužilaštava u BiH o radu na predmetima ratnih 

zločina i predmetima sa ranijom standardnom oznakom “A” Pravila puta Rimskog sporazuma u 

periodu 2008-2019. godina. 

 

Rezultati ovih analiza pokazuju dosadašnju praksu i efikasnost tužilaštava u BiH (2008-2019.) i 

mogu poslužiti kao osnova za procjenu kapaciteta tužilaštava, otklanjanje nedostataka, te praćenje 

unapređenja procesuiranja predmeta ratnih zločina i prioritenog rješavanja najsloženijih predmeta 

ratnih zločina sa naglaskom na predmete/lica sa ranijom standardnom oznakom “A”, kako je to 

predviđeno Revidiranom strategijom. 

 

 

 

 

 

 

 

 

 

 

 

 

 

 

 

 

 

 

 

 
 

                                                           
4 https://www.irmct.org/sites/default/files/documents/200519-progress-report-S2020416-en.pdf  

https://www.irmct.org/sites/default/files/documents/200519-progress-report-S2020416-en.pdf

2. Analiza predmeta A liste Pravila puta Rimskog sporazuma 
 

Postupak Pravila puta, ustanovljen Rimskim sporazumom od 18. februara 1996. regulisao je 

hapšenja i podizanje optužnica protiv osoba za koje su postojali navodi da su počinili ratne zločine 

u lokalnom pravosudnom sistemu. Tužilaštvo Međunarodnog krivičnog suda za bivšu Jugoslaviju 

(MKSJ) je pristalo da pokrene program "Pravila puta" u sklopu kojeg su domaći tužioci bili u 

obavezi da dostave predmetne spise u Hag na pregled. Procedura pregleda predmeta je nazvana 

postupak Pravila puta, a odluke Tužilaštva MKSJ-a su bile obavezujuće za lokalne tužioce u 

regionu. Primjenjujući međunarodne standarde osoblje Tužilaštva MKSJ-a pregledalo je 1.419 

predmetnih spisa koji se odnose na 4.985 osumnjičenih i dalo mišljenje da li je sakupljeno dovoljno 

dokaza za dalje postupanje u datim predmetima. Pozitivno mišljenje dato je za krivično gonjenje 

848 osoba.5 

Udruženje žrtava i svjedoka genocida je, uz skromne resurse i ograničen pristup informacijama, 

koristeći podatke Suda BiH, MKSJ-a i drugih sudova, OSCE-a, kao i medija specijaliziranih za 

praćenje rada na predmetima ratnih zločina, uspjelo izvršiti analizu za 489 lica sa A liste Haškog 

tribunala, te je u nastavku data tabela i grafički prikazan rezultata ove analize. 

 

UKUPAN BROJ LICA SA A LISTE  489 

1. OSUņUJUĹE PRESUDE 95 

a) Pravosnažno osuđujuće presude 89 

a) Nepravosnažno osuđujuće presude 6 

2. POTVRņENA OPTUĢNICA 43 

a) Lica nedostupna pravosudnim organima 23 

b) Postupak aktivan 17 

c) Postupak “miruje” zbog zdravstvenog stanja optuženog 2 

d) Tužilaštvo odustalo od optužnice 1 

3. LICA OSLOBOņENA OPTUĢBE (pravosnaģno) 26 

4. NE POSTOJE PODACI O PODIZANJU 

OPTUĢNICE 
325 

                                                           
5 https://www.icty.org/bcs/sid/96  

https://www.icty.org/bcs/sid/96

Prema podacima OSCE-a, u razdoblju od 1996. do kraja januara 2005. godine, 54 predmeta sa 

oznakom “A” protiv 94 optužena su došla do faze suđenja. Ovo predstavlja oko 11 % predmeta 

koje je Haški sud vratio u BiH, a imaju oznaku “A”, od toga su se samo dva vodila u RS-u, a ostali 

predmeti su se procesuirali u Federaciji BiH. Izrečena je 41 pravosnažna presuda (18) za 50 

optuženih (27 Bošnjaka, 6 Hrvata i 17 Srba) od kojih je 30 osuđeno (14 Bošnjaka, 3 Hrvata i 13 

Srba). Kazne zatvora su se kretale od 6 mjeseci do 20 godina. Pored ovih, 17 predmeta, koji se 

odnose na 39 optuženih (23 Bošnjaka, 9 Hrvata, 7 Srba), bilo je u postupku po žalbi ili je vraćeno 

prvostepenom sudu na ponovni postupak. 6 

Prema analizi UŽSG, pravosnažna presuda je donesena za 115 lica „kategorije A“. Ukoliko ovaj 

podatak uporedimo sa podatkom OSCE-a prema kojem je 41 pravosnažna presuda za 50 lica 

izrečena do kraja  januara 2005. godine, to bi značilo da je od 2005. do kraja 2019. godine 

pravosnažnih presuda izrečeno za  65 lica sa A liste, s tim da ovo poređenje treba uzeti sa rezervom 

obzirom da je UŽSG izvršilo analizu za 489 lica od ukupno 848 lica sa A liste. 

Od ukupno 43 potvrđene optužnice za lica „kategorije A“, čak 23 lica su nedostupna pravosudnim 

organima. Ovi podaci ukazuju da lica „kategorije A“ do sada nisu bila  prioritet u radu tužilaštava, 

kao i da ne postoji dobra regionalna saradnja obzirom da je više od 50 % optuženih lica „kategorije 

A“ nedostupno pravosudnim organima. 

 

3. Uporedna analiza Državne strategije za rad na predmetima 

ratnih zločina iz 2008. godine i Prijedloga revidirane strategije 

za rad na predmetima ratnih zločina iz 2018. godine 
 

Državna strategija za rad na predmetima ratnih zločina iz 2008. godine sadržavala je podatke o 

broju neriješenih predmeta ( KT-RZ; KTN-RZ; KTA-RZ7 ), broju KT-RZ predmeta u istrazi, te 

broju KT-RZ predmeta u kojima je donesena prvostepena ili pravosnažna presuda, podaci su dati 

za Tužilaštvo BiH, tužilaštva u FBiH i RS-u, te tužilaštvo Brčko distrikta. U Aneksu C ove 

Strategije su dati potpuniji podaci (dostavljeni zaključno sa 1. oktobrom 2008. godine) u odnosu 

na svako od tužilaštava. 

Prijedlog Revidirane državne strategije za rad na predmetima ratnih zločina iz 2018. godine 

prikazuje broj neriješenih predmeta ratnih zločina (KTRZ, KTARZ, KTNRZ) u Tužilaštvu BiH, 

te tužilaštvima Republike Srpske, Federacije BiH i Brčko distrikta BiH (BD BiH), zaključno sa 

31.12.2017. godine. Pored toga, navodi se i broj neriješenih KT-RZ predmeta u fazi istrage i fazi 

prijave. Ne navode se podaci o broju predmeta u kojima je donesena prvostepena ili pravosnažna 

presuda. Prijedlog ne sadrži ni Ankes C ( kao što je to bio slučaj u Strategiji iz 2008. godine) sa 

potpunijim podacima u odnosu na svako od tužilaštava.8 

Iako Državna strategija iz 2008. godine daje više podataka o predmetima ratnih zločina, ipak ni 

jedna od ove dvije strategije ne pruža podatke o tome koliko je predmeta riješeno i na koji način. 

Pod riješenim predmetom se može podrazumijevati i donošenje naredbe o obustavi istrage ili 

naredbe o neprovođenju istrage, odbacivanje optužnice, potvrđivanje optužnice ili pak donošenjem 

prvostepene ili pravosnažne presude. Prema tome, podatak o broju neriješenih predmeta ne daje 

dovoljno uvida u procesuiranje predmeta ratnih zločina u periodu od usvajanja prve Državne 

strategije 2008. godine do 31.12.2017. godine (zaključno sa kojim datumom se u prijedlogu 

                                                           
6 Izvještaj Misije OSCE-a: Suđenje ratnih zločina na sudovima u Bosni i Hercegovini: napredak i prepreke, mart 
2005. godine (dostupan na: http://www.oscebih.org/documents/1407-eng.pdf). 
7 KTRZ označava predmete ratnih zločina u kojima je poznat počinilac, KTNRZ označava predmete ratnih zločina u 
kojima su počinioci nepoznati, dok KTARZ označava predmete u kojima nije izvjesno postojanje krivičnog djela 
ratnih zločina i također služi za oznaku raznih krivičnih predmeta u vezi sa predmetima ratnih zločina. 
8 U Revidiranoj strategiji iz 2020. godine je korištena statistika iz Prijedloga revidirane strategije iz 2018. godine 

http://www.oscebih.org/documents/1407-eng.pdf

Revidirane strategije daju podaci o predmetima ratnih zločina), a što je trebalo biti osnova i 

putokaz za predlaganje i definisanje strateških mjera, odnosno izradu Revidirane strategije. 

Tužilaštvo BiH je na jednom od prvih sastanaka Radne grupe za ocjenu opravdanosti isturenih 

odjeljenja Suda BiH i Tužilaštva BiH, dana 06.12.2007. godine prezentiralo podatke o ukupnom 

broju zaprimljenih prijava i prijavljenih osoba u tužilaštvima BiH. Prema tim podacima, za koje 

je naznačeno da ih je potrebno ažurirati prije usvajanja Strategije, ukupan broj zaprimljenih 

prijava iznosi 2098, pri čemu su prijavljene 16 152 osobe. 

Strategija iz 2008. godine navodi da neriješenih KT-RZ predmeta ima 1781, sa 9879 lica.  

Devet godina poslije u prijedlogu Strategije iz 2018. godine navodi se 780 neriješenih KT-RZ 

predmeta, što znači da je riješen 1001 KT-RZ predmet. 

  

Poređenjem dostupnih statističkih podataka u ovim strategijama, došli smo do sljedećih podataka: 

od 1001 KT-RZ predmeta, Tužilaštvo BiH je riješilo 149 KT-RZ predmeta, tužilaštva u RS-u 520 

KT-RZ predmeta, Tužilaštvo Brčko distrikta 27 KT-RZ predmeta, a tužilaštva u FBiH 305. Ovo 

posebno zabrinjava kada se uzme u obzir da, prema Revidiranoj strategiji, Okružna tužilaštva u 

RS-u imaju ukupno 9 tužilaca koji rade na predmetima ratnih zločina, a riješili su 520 KT-RZ 

predmeta za 9 godina, dok je Tužilaštvo BIH sa 28 tužilaca za isto vrijeme uspjelo da riješi 149 

KT-RZ predmeta. Postavlja se pitanje načina rješavanja predmeta ratnih zločina, odnosno da li je 

u velikom broju predmeta donesena naredba o obustavi ili neprovođenju istrage. 

 

4. Informacije  o predmetima ratnih zločina i predmetima sa 

ranijom standardnom oznakom “A“  Pravila puta Rimskog 

sporazuma u periodu 2008.-2019. godina 
 

UŽSG je na osnovu Zakona o slobodi pristupa informacijama u BiH, 3. jula 2020. godine uputilo 

zahtjeve Tužilaštvu BiH, entitetskim, kantonalnim i okružnim tužilaštvima. Zahtijevali smo 

informacije o predmetima ratnih zločina i predmetima sa ranijom standardnom oznakom “A“  

Pravila puta Rimskog sporazuma u periodu 2008.-2019. godina. Cilj nam je bio prikupiti 

informacije na temelju kojih ćemo izvršiti analizu o stanju i statusu predmeta ratnih zločina i 

predmeta A liste Pravila Puta, te poređenje sa rezultatima analize A liste i rezultatima uporedne 

analize Strategije iz 2008. i Prijedloga strategije iz 2018. godine. Na ovaj način želimo dati podršku  

pravosudnim i drugim državnim organima da na najbolji način ispune zacrtane rokove i ciljeve  

Revidirane strategije.9 

 

                                                           
9 Kao ciljevi Revidirane strategije su navedeni:  
(1) prioritetno procesuiranje najsloženijih predmeta ratnih zločina 
(2) uspostava kriterijuma za ocjenu složenosti predmeta ratnih zločina, 
(3) rokovi procesuiranja, 
(4) mehanizmi prenošenja predmeta na entitetski nivo i nivo Brčko distrikta BiH (raspodjela 
predmeta), 
(5) ujednačavanje sudske prakse, 
(6) procjene ljudskih i materijalnih kapaciteta, 
(7) regionalna saradnje, 
(8) pojačani nadzora nad provodenjem izmijenjene i dopunjene Strategije (Nadzomo tijelo). 

Sva tužilastva su odgovorile na naše upite i koristimo priliku da im se zahvalimo na 

profesionalnosti i saradnji. Odgovore su dostavili do 30. jula 2020. godine, sa izuzetkom 

Kantonalnog tužilaštva Bosansko-podrinjskog kantona (odgovor dostavili 02.09.2020.). Odgovori 

tužilaštava se međusobno drastično razlikuju po sadržaju i pristupu odgovoru, posebno kada je 

riječ o dijelu zahtjeva koji se odnosi na predmeta/lica sa A liste Pravila puta. Neka tužilaštva su 

dostavila jasne i precizne informacije o predmetima sa A liste, druga su zanemarila ovaj dio 

zahtjeva, a pojedina tužilaštva su odgovorili da su predmeti „kategorije A“ Pravila puta u 

isključivoj nadležnosti Tužilaštva BiH, pa čak i da je dokumentacija uništena prilikom 

elementarnih nepogoda.  

 

U nastavku primjer zahtjeva koji smo dostavili tuģilaġtvima u BiH. 

PREDMET: Zahtjev za pristup informacijama  

 

U svrhu istraživačko-dokumentacionih aktivnosti Udruženja žrtava i svjedoka genocida, te u  

skladu sa Zakonom o slobodi pristupa informacijama u Bosni i Hercegovini, zahtijevamo sljedeće 

informacije: 

 

Broj predmeta ratnih zločina u Tužilaštvu BiH, u periodu od 01.01.2008. godine do 31.12.2019. 

godine , u kojima je: 

- donesena naredba o neprovođenju istrage, 

- donesena naredba o obustavi istrage, 

- istraga u toku,  

- podignuta optužnica, 

- sudski postupak u toku,  

- donesena pravosnažna presuda,  

- raspisana potjernica. 

 

Broj predmeta ratnih zločina u Tužilaštvu BiH, u periodu od 01.01.2008. godine do 31.12.2019. 

godine, koji su bili označeni kao “kategorija A” Pravila puta, u kojima je: 

- donesena naredba o neprovođenju istrage, 

- donesena naredba o obustavi istrage, 

- istraga u toku,  

- podignuta optužnica, 

- sudski postupak u toku,  

- donesena pravosnažna presuda,  

- raspisana potjernica. 

 

Napomena: Zahtjev se ne odnosi na lična imena, već isključivo na ukupan broj predmeta ratnih 

zločina po svakoj od navedenih kategorija za period od  01.01.2008. do 31.12.2019. godine. 

 

Molimo Vas da nam informaciju dostavite u skladu sa odredbama Zakona o slobodi pristupa 

informacija u BiH. 

 

 



9 
 

ODGOVORI TUŽILAŠTAVA  
 

a) TUŽILAŠTVO BIH 

 

Tužilaštvo BiH je rješenjem od 23.07.2020. godine odobrilo pristup informacijama Udruženju 

žrtava i svjedoka genocida (UŽSG). Krajem 2019. godine, prema informacijama Tužilaštva BiH, 

od ukupno 4223 prijavljene- osumnjičene osobe, 190  osoba je sa standardnom oznakom „A“, što 

je 4,49 % od ukupnog broja osoba u otvorenim KTRZ predmetima Tužilaštva BiH. 

 

Takođe, koristili smo podatke koje je Tužilaštvo BiH dostavilo Ministarstvu pravde BiH.  

Prema tim podacima, na dan 31.12.2019. godine 4223 osumnjičene osobe su svrstane u 449 KTRZ 

otvorenih predmeta, pri čemu je 253 svrstano u kategoriju 7 godina, a 196 u kategoriju 15 godina. 

U pogledu lica sa standardnom oznakom „A“, 281 predmet/lice je do aprila 2019. ustupljen 

entitetskim tužilaštvima i Tužilaštvu BD BiH, a od 190 lica koja su u radu u Tužilaštvu BiH 91 

lice spada u kategoriju 7 godina, a 99 u kategoriju 15 godina.  

 

U 607 završenih predmeta/lica sa oznakom „A“ ubrajaju se i oni koji su ustupljeni entitskim 

tužilaštvima i Tužilaštvu BD BiH (281), kao i oni za koje se provjerava način završetka (71). Iz 

navedenog se može zaključiti da podatak o ”607 završenih predmeta“ ne predstavlja završene 

predmete, nego je ustvari zbir različitih statusa predmeta/lica sa oznakom “A”. 

 

Osim toga, za 99 lica sa A liste je donesena naredba o obustavi istrage, a za 26 naredba o 

neprovođenju istrage, što je neobično kada se uzme u obzir da se radi o predmetima za koje je 

Tužilaštvo Haškog tribunala utvrdilo da postoji dovoljno dokaza za podizanje optužnice. S druge 

strane, pravosnažna presuda je donesena samo za 65 lica sa A liste, što znači da je manje od 10 % 

lica sa A liste pravosnažno procesuirano od strane Tužilaštva BiH, odnosno Suda BiH.  

 

 

 

 

 

 

 

 

 

 

 

 

Tabela koju je Tužilaštvo BiH dostavilo Ministarstvu pravde BiH 29.06.2020. godine. 

b) ENTITETSKA TUŽILAŠTVA 

 

1. REPUBLIČKO JAVNO TUŽILAŠTVO RS-A 

U periodu od 01.01.2008. godine do 31.12.2019. godine zastupajući žalbe okružnih javnih 

tužilaštava (izjavljene na prvostepene, odnosno drugostepene presude) postupalo je u 100 

predmeta ratnih zločina. 

 

2. FEDERALNO TUŽILAŠTVO FEDERACIJE BIH 

Dostavilo putem e maila podatke iz TCMS sistema za sva kantonalna tužilaštva, uz napomenu da 

se od 2011. podaci vode u TCMS sistemu, te predmeti koji su završeni do 2011. godine nisu dio 

dostavljenog izvještaja. Prema tim podacima, od 176  predmeta ratnih zločina Tužilaštvo FBIH je 

riješilo 175 predmeta. Samostalno ne vodi istrage i ne podiže optužnice, već je nadežno da pred 

Vrhovnim sudom FBiH zastupa kantonalna tužilaštva.  

 

c) TUŽILAŠTVO BRČKO DISTRIKTA BIH 

 

Dostavilo je jasne i precizne statističke podatke za sve tražene kategorije, uključujući i podatke o 

licima sa oznakom „A“. Pokazalo je poznavanje Pravila puta Rimskom sporazuma, kao i 

kvalifikacije predmeta kao „A kategorije“. Iako smo zahtijevali podatke za period 2008-2019, 

podaci su dostavljeni za period 2004.-2019. godina. 

 

d) OKRUŽNA TUŽILAŠTVA U REPUBLICI SRPSKOJ 

 

1. OKRUŽNO JAVNO TUŽILAŠTVO BANJA LUKA 

Dostavilo je podatke o predmetima ratnih zločina za traženi period, ali nije dostavilo podatke o 

predmetima kategorije „A“, navodeći da u TCMS sistemu nije implementirana ova funkcionalnost, 

te nemaju podatke o ovakvim predmetima. 

 

2. OKRUŽNO JAVNO TUŽILAŠTVO U ISTOČNOM SARAJEVU 

Navodi da u evidencijama koje vodi ne postoje svi parametri za dobijanje traženih podataka, te 

stoga ne navode podatke o broju pravosnažnih presuda i raspisanih potjernica, kao ni podatke o 

predmetima/licima sa A liste. 

 

3. OKRUŽNO JAVNO TUŽILAŠTVO U DOBOJU 

Dostavilo je podatke o predmetima ratnih zločina  za traženi period, ali nije dostavilo podatke o 

predmetima „kategorije A“, navodeći da su u poplavi u maju 2014. godine uništene stare 

evidencije (upisnici), a da u TCMS sistemu ne postoje ovi podaci. 

4. OKRUŽNO JAVNO TUŽILAŠTO TREBINJE 

Dostavilo je podatke o predmetima ratnih zločina i predmetima „kategorije A“, međutim umjesto 

broja istraga u toku navelo je broj naredbi o provođenju istrage, te ovaj podatak nismo mogli 

koristiti u analizi.  

 

5. OKRUŽNO JAVNO TUŽILAŠTVO BIJELJINA 

Dostavilo je podatke koje smo zahtijevali, uz navođenje da je postupalo u samo jednom predmetu 

pod oznakom „A“, a koji je 2007. godine ustupljen Tužilaštvu BiH. 

 

Zapažanje:  

Sva tužilaštva u RS- u su odgovorila na prvi dio zahtjeva UŽSG i većina ih je dostavila sve tražene 

podatke o predmetima ratnih zločina. Jedno tužilaštvo je umjesto broja istraga u toku, navelo broj 

donesenih naredbi o provođenju istrage. 

Iz odgovora okružnih tužilaštava u RS-u vezanih za A listu se može zaključiti da podaci o 

predmetima sa A liste nisu dostupni u TCMS sistemu, ali da su ti podaci dostupni u starim 

evidencijama (upisnicima). Pretpostavka je da su okružna tužilaštva u Banja Luci i Istočnom 

Sarajevu dostavila samo podatke iz TCMS sistema, ne pokušavajući izvršiti provjeru podataka o 

predmetima A liste iz drugih evidencija. Ovakav zaključak se nameće iz odgovora tužilaštva u 

Doboju koje navodi da podatke o predmetima A kategorije ne može dostaviti jer su stare evidencije 

(upisnici) uništene u poplavama, te odgovora tužilaštava u Trebinju i Bijeljini koji su dostavili 

podatke o predmetima/licima sa A liste.   

Druga mogućnost je da ne postoji jedinstven sistem vođenja evidencije u okružnim tužilaštvima. 

Međutim, ukoliko se uzme u obzir da su predmeti/lica „kategorije A“ dostavljeni nižim 

tužilaštvima od strane Tužilaštva BiH, onda se može pretpostaviti da je oznaka predmeta kao „A 

kategorije“ poznata jednako svim nižim tužilaštvima, u konkretnom slučaju okružnim tužilaštvima 

u RS-u. 

 

 

e) KANTONALNA TUŽILAŠTVA U FEDERACIJI BIH 

 

1. KANTONALNO TUŽILAŠTVO ZENIČKO-DOBOJSKOG KANTONA 

Dostavilo je podatke o broju predmeta ratnih zločina u periodu 2008-2019. godina, a za predmete 

sa oznakom „kategorija A“ navodi da su proslijeđeni na postupanje Tužilaštvu BiH, a da se radi o 

9 predmeta u kojima je otvorena istraga, 4 predmeta u kojima je donesena pravosnažna presuda i 

jedan predmet u kojem je donesena naredba o obustavi istrage. 

2. KANTONALNO TUŽILAŠTVO KANTONA SARAJEVO 

Dostavilo je podatke za period 01.01.2010. do 31.12.2019. godine, telefonskim putem obavijestili 

su UŽSG da ne mogu dostaviti podatke počevši od 01.01.2008. godine jer ih nemaju u TCMS 

sistemu. Iako smo zahtijevali da isto navedu i u pismenom odgovoru, nisu udovoljili našem 

zahtjevu.  

Navode da nisu imali u radu predmete koji su označeni kao „kategorija A“ Pravila puta, a za dio 

zahtjeva koji se odnosi na broj donesenih pravosnažnih presuda uputili su nas da se obratimo 

nadležnom sudu u Sarajevu, navodeći da nisu nadležni za izricanje presuda. Općepoznato je da 

tužilaštva ne izriču presude, ali zastupaju optužnicu od njenog podizanja pa sve do okončanja 

postupka, tako da bi podatak o broju pravosnažnih presuda trebao biti dostupan i tužilaštvu, a ne 

samo sudu. Navedeno potvrđuju odgovori drugih tužilaštava koja navode i ovaj podatak. 

 

3. KANTONALNO TUŽILAŠTVO UNSKO-SANSKOG KANTONA 

Odobrilo je pristup informacijama za dio zahtjeva koji se odnosio na predmete ratnih zločina, a 

odbilo pristup informacijama za predmete ratnih zločina koji su bili označeni kao „kategorija A“ 

navodeći da ovaj dio našeg zahtjeva ne pruža konkretno navođenje predmeta ratnih zločina koji 

spadaju u „kategoriju A“, dok istovremeno ne vodi službenu evidenciju/TCMS bazu po ovom 

parametru te traženu informaciju ne može pronaći uz razuman napor. 

Ovo tužilaštvo je dostavilo podatak o broju naredbi o provođenju istrage, umjesto broja istraga u 

toku, te ovaj podatak nismo mogli koristiti u analizi. 

 

4. KANTONALNO TUŽILAŠTVO SREDNJOBOSANSKOG KANTONA 

Dostavilo je informacije u odnosu na prvi dio zahtjeva, dok za drugi dio zahtjeva koji se odnosi na 

predmete koji su bili označeni kao „kategorija A“ ističe da ne vodi statistiku oznaka predmeta 

A,B,C jer se te oznake odnose na lica, a predmeti nikada nisu bili kategorisani pod ovim oznakama. 

 

5. KANTONALNO TUŽILAŠTVO KANTONA 10 LIVNO 

Dostavilo je pregledan tabelarni prikaz u odnosu na KTARZ, KTNRZ i KTRZ predmete ratnih 

zločina, s tim da je umjesto broja istraga u toku dostavilo podatak o broju naredbi o provođenju 

istrage, te isti nismo mogli koristiti u analizi. U pogledu predmeta „kategorije A“ navodi da nije 

bilo predmeta takve vrste u traženom periodu. 

 

6. KANTONALNO TUŽILAŠTVO ZAPADNOHERCEGOVAČKOG KANTONA 

Nema predmeta protiv poznatih izvršilaca, samo jedan neriješeni predmet protiv nepoznatog 

izvršioca dostavljen od strane Tužilaštva BiH 2018. godine. 

7. KANTONALNO TUŽILAŠTVO POSAVSKOG KANTONA  

Dostavilo podatke o predmetim ratnih zločina za traženi period, uz navođenje da je sve predmete 

zaprimilo tokom 2012-2013. godine u kojima nema nikakvih kategorizacija u okviru postupka 

Pravila puta. 

 

8. KANTONALNO TUŽILAŠTVO HERCEGOVAČKO-NERETVANSKOG KANTONA 

Izvršilo je provjere u upisnicima za 2008. i 2009. godinu, te provjere u TCMS sistemu i dostavilo 

podatke vezano za prvi dio zahtjeva, dok za drugi dio zahtjeva koji se odnosi na predmete 

„kategorije A“ navodi da je Državnom strategijom za rad na predmetima ratnih zločina propisana 

isključiva nadležnost Tužilašva BiH za ovu vrstu predmeta. Nejasno je na osnovu čega je donesen 

ovakav zaključak obzirom da se u Strategiji ovi predmeti uopšte ne spominju. 

 

9. KANTONALNO TUŽILAŠTVO TUZLANSKOG KANTONA 

Odobrilo je pristup informacijama, ali je u svom odgovoru ignorisalo dio zahtjeva koji se odnosi 

na predmete „kategorije A“. 

 

10.  KANTONALNO TUŽILAŠTVO BOSANSKO-PODRINJSKOG KANTONA 

Putem e maila 02.09.2020. godine dostavili podatke o predmetima ratnih zločina, ne osvrćući se 

na dio zahtjeva koji se odnosi na predmete „kategorije A“. 

 

Zapaženja:  

Sva kantonalna tužilaštva su odgovorila na prvi dio našeg zahtjeva i većina je dostavila sve tražene 

podatke. Pojedina tužilaštva su umjesto broja istraga u toku navodila broj naredbi o provođenju 

istrage, te isti nismo mogli koristiti u analizi. 

Odgovori kantonalnih tužilaštava na dio zahtjeva koji se odnosio na predmete A liste su različiti. 

Neka tužilaštva nisu odgovorila na ovaj dio zahtjeva, druga su tvrdila da se radi o isključivoj 

nadležnosti Tužilaštva BiH ili pak da predmeti nikad nisu bili kategorisani na ovaj način. S druge 

strane, jedno tužilaštvo je dalo tražene podatke o ovim predmetima iako je te predmete proslijedilo 

na postupanje Tužilaštvu BiH. Pojedina kantonalna tužilaštva su odgovorila da nisu imali 

predmeta označenih kao „kategorija A“. 

TABELARNI PRIKAZ PODATAKA KOJE SU TUŽILAŠTVA U BIH DOSTAVILA NA NAŠ 

ZAHTJEV 

TABELA 1-  Prikaz statističko-analitičkih podataka koje su tužilaštva u BiH dostavila u odnosu na prvi dio našeg 

zahtjeva ( Broj predmeta ratnih zločina u periodu od 01.01.2008. godine do 31.12.2019. godine, u kojima je: donesena 

naredba o neprovođenju istrage, donesena naredba o obustavi istrage, istraga u toku, podignuta optužnica, sudski 

postupak u toku, donesena pravosnažna presuda i raspisana potjernica.) Napomena: Iako postoje određene nelogičnosti i 

nepodudarnosti, u tabelu su uneseni podaci kakvi su dostavljeni od strane tužilaštava u BiH. 

TUĢILAĠTVA U BIH10 

Naredba o 

neprovoĽenju 

istrage 

Naredba o 

obustavi 

istrage 

Istraga 

u toku 

Podignuta 

optuģnica 

Sudski 

postupak 

u toku 

Pravosnaģna 

presuda 

Raspisana 

potjernica 

Predmet 

rijeġen 

na drugi 

naļin 

Broj tuģilaca 

koji rade na 

predmetima 

rz11 

Tuģilaġtvo Brļko distrikta - 21 2 23 5 16 0 17 3 

O.J.T.12 

Banja Luka 
14 47 6 34 1 31 3 213 2 

O.J.T. 

Istoļno Sarajevo 
4 39 18 17 6 - - - 1 

O.J.T u Doboju 75 62 24 46 25 23 3 - 3 

O.J.T 

Bijeljina  
0 25 5 15 2 13 - - 2 

O.J.T 

Trebinje 14 
3 27 - 8 3 4 1 - 1 

Ukupan broj u tuģilaġtvima u 

RS-u 
96 200 53 120 37 71 7 2 9 

K.T.  15  

Zapadnohercegovaļkog 

kantona 

0 0 116 0 0 0 0 0 0 

K.T. Srednjobosanskog 

kantona 
3 30 7 20 2 18 - - 1 

K.T. Unsko-sanskog 

kantona17 
5 66 - 57 5818 36 0 - 3 

K.T. Kantona Sarajevo 3 61 8 18 - - 4 - 2 

K.T. Zeniļko-dobojskog 

kantona 
47 30 23 22 2219 19 1 - 1 

K.T. Hercegovaļko-

neretvanskog kantona 
21 70 30 38 20 19 6 - 5 

K.T. Posavskog kantona 11 17 8 9 7 0 0 - 4 

K.T. Kantona 10 Livno20 14 14 - 7 1 6 0 90 3 

K.T. Bosansko-

podrinjskog kantona 
- 6 - 321 - 2 - 522 2 

K.T. Tuzlanskog kantona 44 30 - 14 - 15 - 37 3 

Ukupan broj u 

tuģilaġtvima u FBiH 
148 324 77 188 110 115 11 132 24 

                                                           
10 Iz tabele je izostavljeno Tužilaštvo BiH, obzirom da nije dostavilo podatke koji su predmet analize u ovoj tabeli, izostavljena su 
i entitetska tužilaštva kao drugostepeni organi. 
11 Podaci iz Revidirane državne strategije za rad na predmetima ratnih zločina. 
12 Okružno javno tužilaštvo 
13 Jedan (1) postupak obustavljen od strane suda i jedna (1) optužnica riješena na drugi način. 
14 Kod ovog tužilaštva nismo naveli broj istraga u toku iz razloga što je dostavljen broj donesenih naredbi o provođenju istrage 
(8), ne i broj istraga u toku. 
15 Kantonalno tužilaštvo 
16 Predmet protiv nepoznatog učinitelja dostavljen od strane Tužilaštva BiH 2018. godine. 
17 Kod ovog tužilaštva nismo naveli broj istraga u toku iz razloga što je dostavljen broj donesenih naredbi o provođenju istrage 
(125), ne i broj istraga u toku. 
18 Vjerovatno se radi o ukupnom broju sudskih postupaka u periodu 2008-2019., ali obzirom da tužilaštvo ovaj podatak navodi 
kao broj sudskih postupaka u toku, unesen je tabelu kao takav. 
19 Vjerovatno se radi o ukupnom broju sudskih postupaka u periodu 2008-2019., ali obzirom da tužilaštvo ovaj podatak navodi 
kao broj sudskih postupaka u toku, unesen je tabelu kao takav. 
20 Kod ovog tužilaštva nismo naveli broj istraga u toku iz razloga što je dostavljen broj donesenih naredbi o provođenju istrage 
(21), ne i broj istraga u toku. 
21 U jednom predmetu odbijeno potvrđivanje optužnice, a u dva predmeta donesena oslobađajuća presuda. 
22 Ustupljeno drugom tužilaštvu. 

Tuģilaġtvo Brļko distrikta nema naredbi o neprovođenju istrage, a odnos između obustava 

istraga (21), podignutih optužnica (23) i pravosnažnih presuda (16) je srazmjeran. 

U tuģilaġtvima u Republici Srpskoj od ukupno 96 naredbi o neprovođenju istrage, skoro 80 % 

(75) je doneseno u Okružnom javnom tužilaštvu (O.J.T) u Doboju. Obustavljeno je 200 istraga, a 

najveći broj obustava je u O.J.T. u Doboju (62). Ipak O.J.T u Doboju ima i najviše istraga u toku 

( 24), podignutih optužnica (46) i sudskih postupaka u toku (25). U ovom tužilaštvu tri tužioca 

rade na predmetima ratnih zločina što je najveći broj tužilaca (koji rade na predmetim rz) u 

okružnim tužilaštvima u RS-u. S druge strane, jedino u O.J.T Bijeljina nije bilo naredbi o 

neprovođenju, najmanje je obustavljenih istraga (25), ali isto tako je mal broj podignutih optužnica 

(15). Od ovog tužilaštva jedino OJT Trebinje ima manje podignutih optužnica (8). 

Najveći broj pravosnažnih presuda donesen je po optužnicama OJT Banja Luka (31). Ovo 

tužilaštvo ima 6 istraga u toku i 1 sudski postupak u toku. 

Analiza odnosa između naredbi o neprovođenju istrage i naredbi o obustavi istrage, s jedne strane 

i podignutih optužnica s druge strane, u tužilaštvima u RS-u pokazuje da je u tri tužilaštva broj 

naredbi o neprovođenju i obustavi istrage otprilike duplo veći u odnosu na broj podignutih 

optužnica (OJT Banja Luka, Istočno Sarajevo, Bijeljina), u OJT u Doboju odnos je 3:1, a u OJT 

Trebinje skoro 4:1. 

Od 37 sudskih postupaka u toku pred sudovima u RS-u, 25 se odnosi na OJT u Doboju, a od 53 

istrage u toku, skoro pola se vodi u OJT u Doboju (24). 

U tuģilaġtvima u Federaciji BiH od ukupno 148 naredbi o neprovođenju istrage skoro 2/3 su 

donijela Kantonalna tužilaštva (KT) Zeničko-dobojskog kantona (47) i Tuzlanskog kantona (44). 

Obustavljene su 324 istrage, najviše u Kantonalnom tužilaštvu HNK-a (70), zatim slijedi KT 

Unsko-sanskog kantona (66) i KT Kantona Sarajevo (61). Iako KT Unsko-sanskog kantona ima 

66 obustavljenih istraga, skoro toliko ima i podignutih optužnica (57), dok KT Kantona Sarajevo 

ima 61 obustavljenu istragu, a 18 podignutih optužnica. 

Odnos između naredbi o neprovođenju istrage i naredbi o obustavi istrage s jedne strane i 

podignutih optužnica, s druge strane  u tužilaštvima u FBiH je nesrazmjeran. KT Tuzlanskog 

kantona ima pet puta više naredbi o obustavi i neprovođenju istrage (44+30= 74) naspram 

podignutih optužnica (14). Većina tužilaštava ima oko tri puta veći broj naredbi o obustavi i 

neprovođenju istrage u odnosu na broj podignutih optužnica. Izuzetak su KT Srednjobosanskog 

kantona (33:20), Unsko-sanskog kantona (71:57) i Bosansko-podrinjskog kantona (6:3). 

Najviše pravosnažnih presuda doneseno je po optužnicama KT Unsko-sanskog kantona (36), a od 

77 istraga u toku najviše se vodi u KT Hercegovačko-neretvanskog kantona (30). 

TABELA 2- ODNOS IZMEĐU BROJA ZAVRŠENIH PREDMETA23 I BROJA TUŽILACA 

TUĢILAĠTVA U BIH24 

Naredba o 

neprovoĽenju 

istrage (NNI) 

Naredba o 

obustavi 

istrage (NOI) 

Pravosnaģna 

presuda (PP) 

 

Zavrġeni 

predmeti 

=NNI+NO

I+PP 

Broj tuģilaca 

koji rade na 

predmetima 

rz25 

Broj zavrġenih 

predmeta po 

jednom 

tuģiocu26 

Broj zavrġenih 

predmeta 

godiġnje po 

jednom tuģiocu 

Tuģilaġtvo Brļko 

distrikta  
- 21 16 37 3 12,3 1 

O.J.T. 

Banja Luka 
14 47 31 92 2 46 3,8 

O.J.T. 

Istoļno Sarajevo 
4 39 - 43 1 43 3,6 

O.J.T u Doboju 75 62 23 160 3 53,3 4,4 

O.J.T 

Bijeljina  
0 25 13 38 2 19 1,6 

O.J.T 

Trebinje 
3 27 4 34 1 34 2,8 

Ukupan broj u 

tuģilaġtvima u RS-u 
96 200 71 367 9 40,8 3,4 

K.T. 

Zapadnohercegovaļkog 

kantona 

- - - 0 0 0 0 

K.T. Srednjobosanskog 

kantona 
3 30 18 51 1 51 4,2 

K.T. Unsko-sanskog 

kantona 
5 66 36 107 3 35,7 3 

K.T. Kantona Sarajevo 3 61 - 64 2 32 2,7 

K.T. Zeniļko-dobojskog 

kantona 
47 30 19 96 1 96 8 

K.T. Hercegovaļko-

neretvanskog kantona 
21 70 19 110 5 22 1,8 

K.T. Posavskog kantona 11 17 0 28 4 7 0,6 

K.T. Kantona 10 Livno 14 14 6 34 3 11,3 0,9 

K.T. Bosansko-

podrinjskog kantona 
- 6 2 8 2 4 0,3 

K.T. Tuzlanskog 

kantona 
44 30 15 89 3 29,7 2,5 

Ukupan broj u 

tuģilaġtvima u FBiH 
148 324 115 587 24 24,4 2 

 

Zapažanje: Jedan tužilac u RS-u prosječno godišnje završi nešto više od 3 predmeta rz, pri čemu je odnos 

između naredbi o obustavi i neprovođenju istrage naspram pravosnažnih presuda 4:1, dok tužilac u FBiH 

u prosjeku godišnje završi 2 predmeta rz, pri čemu je odnos između naredbi o obustavi i neprovođenju 

istrage naspram pravosnažnih presuda isto 4:1. Tužilac  u Tužilaštvu Brčko distrikta prosječno godišnje 

završi jedan predmet rz, a odnos između naredbi o obustavi i pravosnažnih presuda je približno isti 

(21:16)  

 

 

 

 

                                                           
23 U završene predmete uvrstili smo predmete u kojima je donesena naredba o neprovođenju istrage, naredba o 
obustavi istrage i pravosnažna presuda. 
24 Iz tabele je izostavljeno Tužilaštvo BiH,obzirom da nije dostavilo podatke koji su predmet analize u ovoj tabeli, 
izostavljena su i entitetska tužilaštva kao drugostepeni organi. 
25 Podaci iz Revidirane državne strategije za rad na predmetima ratnih zločina 
26 Posmatrani period je 12 godina, odnosno od 01.01.2008. do 31.12.2019. godine 

TABELA 3 - ODNOS IZMEĐU BROJA PODIGNUTIH OPTUŽNICA I BROJA TUŽILACA 

 

TUĢILAĠTVA U BIH27 
Podignuta 

optuģnica 

Broj tuģilaca 

koji rade na 

predmetima 

rz28 

Broj 

podignutih 

optuģnica po 

tuģiocu29 

Broj 

podignutih 

optuģnica po 

tuģiocu 

godiġnje 

Tuģilaġtvo Brļko distrikta  23 3 7,7 0,6 

O.J.T.30 

Banja Luka 
34 2 17 1,4 

O.J.T. 

Istoļno Sarajevo 
17 1 17 1,4 

O.J.T u Doboju 46 3 15,3 1,3 

O.J.T 

Bijeljina  
15 2 7,5 0,6 

O.J.T 

Trebinje  
8 1 8 0,7 

Ukupan broj u 

tuģilaġtvima u RS-u 
120 9 13,3 1,1 

K.T. 31 

Zapadnohercegovaļkog 

kantona 

- 0 0 0 

K.T. Srednjobosanskog 

kantona 
20 1 20 1,7 

K.T. Unsko-sanskog 

kantona 
57 3 19 1,6 

K.T. Kantona Sarajevo 18 2 9 0,7 

K.T. Zeniļko-dobojskog 

kantona 
22 1 22 1,8 

K.T. Hercegovaļko-

neretvanskog kantona 
38 5 7,6 0,6 

K.T. Posavskog kantona 9 4 2,2 0,2 

K.T. Kantona 10 Livno 7 3 2,3 0,2 

K.T. Bosansko-

podrinjskog kantona 
332 2 1,5 0,1 

K.T. Tuzlanskog kantona 14 3 4,7 0,4 

Ukupan broj u 

tuģilaġtvima u FBiH 
188 24 7,8 0,65 

 

Zapažanje: Jedan tužilac u RS-u u predmetima ratnih zločina u prosjeku godišnje podigne 1 

optužnicu, a tužilac u FBiH i Brčko distriktu za dvije godine podigne 1 optužnicu. Da bi se ubrzalo 

i unaprijedilo procesuiranje predmeta ratnih zločina neophodno je poboljšati kapacitete tužilaštava 

u BiH.  

 

 

                                                           
27 Iz tabele je izostavljeno Tužilaštvo BiH, obzirom da nije dostavilo podatke koji su predmet analize u ovoj tabeli, 
izostavljena su i entitetska tužilaštva kao drugostepeni organi. 
28 Podaci iz Revidirane državne strategije za rad na predmetima ratnih zločina 
29 Period od 01.01.2008. do 31.12.2019.godine 
30 Okružno javno tužilaštvo 
31 Kantonalno tužilaštvo 
32 U jednom predmetu odbijeno potvrđivanje optužnice. 

TABELA 4 - Prikaz statističko-analitičkih podataka koje su tužilaštva u BiH dostavila u odnosu na drugi 

dio našeg zahtjeva (Broj predmeta ratnih zločina u Tužilaštvu BiH, u periodu od 01.01.2008. godine do 

31.12.2019. godine, koji su bili označeni kao “kategorija A” Pravila puta, u kojima je: donesena naredba o 

neprovođenju istrage; donesena naredba o obustavi istrage; istraga u toku; podignuta optužnica; sudski 

postupak u toku; donesena pravosnažna presuda i raspisana potjernica.) 

TUĢILAĠTVA U BIH 

Naredba o 

neprovoĽenju 

istrage 

 

Naredba o 

obustavi 

istrage 

Istraga 

u toku 

Podignuta 

optuģnica 

Sudski 

postupak u 

toku 

Pravosnaģna 

presuda 

Raspisana 

potjernica 

Predmet 

rijeġen 

na drugi 

naļin 

Broj tuģilaca 

koji rade na 

predmetima 

rz 

Tuģilaġtvo BiH33 26 99 - 57 8 65 - 
281+71=

35234 
28 

Tuģilaġtvo Brļko 

distrikta  
- 4 - - - 6 - 435 3 

O.J.T. 

Banja Luka 

Nije dostavilo podatke o licima/ predmetima sa A liste. U odgovoru navelo da u TCMS-u nije 

implementirana ova funkcionalnost, tako da nemaju podatake o predmetima A liste 
2 

O.J.T. 

Istoļno Sarajevo 

Nije dostavilo podatke o licima/ predmetima sa A liste. Navelo da ne postoje parametri  u evidencijama na 

osnovu kojih bi mogli dobiti tačne podatke 
1 

O.J.T u Doboju 
Nije dostavilo podatke o licima/ predmetima sa A liste. Navelo da su u poplavama uništene stare 

evidencije (upisnici), a da u TCMS bazi ne postoje traženi podaci. 
3 

O.J.T 

Bijeljina  
- - - - - - - 136 2 

O.J.T 

Trebinje 37 
- - - 2 1 1 1 - 1 

Ukupan broj u 

tuģilaġtvima u RS-u 
- - - 2 1 1 1 1 9 

K.T. 

Zapadnohercegovaļkog 

kantona 

0 0 0 0 0 0 0 0 0 

K.T. Srednjobosanskog 

kantona 

Nije dostavilo podatke o licima/predmetima sa A liste, navodeći da ne vodi statistiku oznaka predmeta A, 

B, C jer ista ne postoji. 
1 

K.T. Unsko-sanskog 

kantona 

Odbilo pristup informacijama navodeći da uz razuman napor ne može pronaći traženu informaciju, 

odnosno identificirati o kojim predmetima se radi. 
3 

K.T. Kantona Sarajevo 0 0 0 0 0 0 0 0 2 

K.T. Zeniļko-dobojskog 

kantona 
0 0 0 0 0 0 0 1438 1 

K.T. Hercegovaļko-

neretvanskog kantona 

Nije dostavilo podatke o licima/predmetima A liste, navodeći da je propisana isključiva nadležnost 

Tužilaštva BiH  u ovim predmetima. 
5 

K.T. Posavskog kantona 
Sve predmete zaprimilo tokom 2012. i 2013. godine u kojima nema nikakvih oznaka u okviru postupka 

Pravila puta. 
4 

K.T. Kantona 10 Livno 0 0 0 0 0 0 0 0 3 

K.T. Bosansko-

podrinjskog kantona 
Nije dostavilo podatke o licima/predmetima sa A liste 2 

K.T. Tuzlanskog 

kantona 
Nije dostavilo podatke o licima/predmetima sa A liste 3 

Ukupan broj u 

tuģilaġtvima u FBiH 
0 0 0 0 0 0 0 14 24 

 

                                                           
33 U tabeli koju je Tužilaštvo BiH dostavilo Ministarstvu pravde BiH navodi se da je 190 predmeta/lica sa standardnom 
„oznakom A „ u radu. Obzirom da nije jasno šta se podrazumijeva pod terminom „u radu“ ovih 190  predmeta/lica nismo mogli 
svrstati ni u jednu od kategorija ove tabele. 
34 U završene predmete uvršten je 281 predmet koji je ustupljen entitetskim tužilaštvima i Tužilaštvu Brčko distrikta, te 71 
predmet kojem se provjerava način završetka, što su ukupno 352 predmeta riješena na drugi način. 
35 Za 2 lica predmeti su ustupljeni Tužilaštvu BiH na nadležnost i donošenje odluke, za 2 lica- predmeti ustupljeni Tužilaštvu BiH 
radi ustupanja Tužilaštvu Republike Srbije na dalje procesuiranje. 
36 Predmet ustupljen Tužilaštvu BiH 2007. godine. 
37 Kod ovog tužilaštva nismo naveli broj istraga u toku iz razloga što je dostavljen broj donesenih naredbi o provođenju istrage 
(1), ne i broj istraga u toku. 
38 Predmeti proslijeđeni na postupanje Tužilaštvu BiH , radi se o 9 predmeta u kojima je otvorena istraga, u 4 predmeta 
donesena pravosnažna presuda, te u jednom predmetu donesena naredba o obustavi istrage 

Za analizu procesuiranja predmeta ratnih zločina u Bosni i Hercegovini, korišteni su podaci OSCE-

a, MKSJ/MRMSK-a, Suda BiH i nižih sudova u BiH, podaci koje su nam dostavila tužilaštva u 

Bosni i Hercegovini, kao i arhiva UŽSG. 

Na kraju se želimo još jednom  zahvaliti svim tužilaštvima u BiH na saradnji i odgovorima na naš 

zahtjev. Sva tužilaštva su odgovorila na zahtjev UŽSG i na taj način pokazali svoj odnos prema 

žrtvama i javnosti, što daje nadu da ćemo zajednički transparentno i u skladu sa zakonom raditi na 

implementaciji usvojene Revidirane strategije. 

Smatramo da su odgovori tužilaštava veoma važni u definisanju prioriteta rada u odnosu na 

Revidiranu strategiju i obavezu da se 90 dana od usvajanja Revidirane strategije evidentira stanje 

i status predmeta sa A liste Pravila puta.  

Zahvaljujemo se  predstavnicima EU-a i OSCE-a na kontinuiranoj podršci u oblasti progona ratnih 

zločinaca, kao i predsjedniku i glavnom tužitelju MRMKS-a, te Vijeću ministara BiH koje je 

prihvatilo izmjene predložene Revidirane strategije.  

 

 

 

 

UDRUŽENJE ŽRTAVA I SVJEDOKA GENOCIDA 


